
APSTRAKT: 

Tema rada su finansijski instrumenti na finansijskom tržištu. Cilj je objasniti osnovne karakteristike 
instrumenata koji se dosta često koriste u finansijskom svijetu, a koji će i na ovim prostorima zbog 
otpočetih procesa tranzicije, biti interesantni u vremenu koje je pred nama. Prije svega biti će riječi o 
dionici kao vlasničkom instrumentu, obveznici kao reprezentatu instrumenata zaduženja, te ostalim 



instrumentima finansijskog tržišta bez kojih je nezamislivo moderno poslovanje u uslovima izrazito brzih 
promjena ekonomskog okruženja i čestih nestabilnosti na finansijskim tržištima. 

KLJUČNE RJEČI: FINANSIJSKI INTRUMENTI, DIONICE, OBVEZNICE, MJENICE, FINANSIJSKO 
TRŽIŠTE, BLAGAJNIČKI ZAPIS, ČEKOVI 

1. UVOD 

Postoje dva osnovna tipa tržišta: robno (produktno, na kome se nude i traže razne vrste roba i usluga) i 
finansijsko (na kome se nude i traže finansijska sredstva). Finansijsko tržište je organizovani prostor sa 
elementima potrebnim za njegovo funkcionisanje (vrijeme, pravila i uzanse kupoprodaje), na kome se 
susreću ponuda i potražnja finansijskih sredstava, kao što su efektivni domaći i strani novac, hartije od 
vrijednosti, potraživanja, dispozicije itd. U zavisnosti od ponude i potražnje finansijskih sredstava formira 
se njihova cijena koja se izražava putem kamatne stope. 

Poslovi na finansijskom tržištu mogu biti promptni (kada se realizacija vrši odmah ili najkasnije u roku od 
dva dana) i terminski (sa utvrđenim rokom). 

Finansijsko tržište se dijeli na slijedeće vrste: 

Tržište kapitala – na njemu se organizovano i institucionalizovano susreću ponuda i potražnja za 
kapitalom. Na primarnom tržištu kapitala se pojavljuje dugoročna ponuda i potražnja za kapitalom, a na 
sekundarnom tržištu kapitala se vrši trgovanje dugoročnim hartijama od vrijednosti u cilju pribavljanja 
investicionih sredstava emitovanjem obveznica (zajmovni kapital) ili akcija i drugih hartija od vrijednosti 
(akcijski kapital). Na tržištu kapitala kapital se koristi kao zajmovni kapital (vlasnik kapitala je povjerilac a 
korisnik je dužnik; oblici zajmovnog kapitala su: investicioni kredit, hipotekarni kredit i dugoročni zajam) i 
kao akcijski kapital (korisnik kapitala je budući vlasnik a sadašnji vlasnik je budući upravljač kapitalom). 

Devizno tržište – Na njemu se obavlja promet stranih sredstava plaćanja, odnosno kupovina i prodaja 
deviza putem brokera, ovlaštenih lica i ovlaštenih banaka, kao i otkup i prodaja deviza od strane 
nacionalne (interventne) banke. 

Novčano tržište – Na njemu se susreću kratkoročna ponuda i potražnja novca; ovdje se pojavljuju dvije 
vrste tržišnih instrumenata: krediti i hartije od vrijednosti na kratak rok. Najčešći poslovi koji se obavljaju 
na novčanom tržištu su: međubankarsko kreditiranje, kupovina i prodaja hartija od vrijednosti radi 
održavanja likvidnosti, realizacija kamatne arbitraže, realizacija špekulativnih altivnosti i sl. Poslovi na 
tržištu novca se mogu podijeliti na poslove na tržištu dnevnog novca i poslove na terminskom tržištu 
novca. Hartije od vrijednosti koje su u funkciji transkacija na novčanom tržištu su diskontne hartije, koje 
mogu biti: 

